
ᐱᖁᔭᒃᓴᖅ 53 

 
ᐱᖁᔭᖅ ᐋᖅᑭᒋᐊᖅᑕᐅᔪᖅ ᑲᓇᑕᒥ ᐸᓖᓯᒃᑯᑦ ᐊᖏᕈᑎᖏᓐᓂᒃ ᐱᖁᔭᖅ 

 
ᑖᓐᓇ ᑲᒥᓯᓇ, ᐅᖃᐅᔾᔭᐅᓂᒃᑯᑦ ᐊᒻᒪᓗ ᐊᖏᕈᑕᐅᓂᒃᑯᑦ ᒪᓕᒐᓕᐅᕐᕕᒻᒥᑦ, 
ᐊᑐᓕᖅᑎᑕᐅᕗᑦ ᒪᓕᓪᓗᒋᑦ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᔪᖅ ᑖᑦᓱᒧᖓ ᑲᓇᑕᒥ ᐸᓖᓯᒃᑯᑦ ᐊᖏᕈᑎᖏᓐᓂᒃ 
ᐱᖁᔭᖅ. 
 
2. ᐱᖁᔭᖅ ᐊᓯᐊᓂ ᐊᑦᑎᑕᐅᒃᑲᓂᑦᑐᖅ ᐆᒥᖓ ᐸᓖᓯᒃᑯᑦ ᐱᖁᔭᖓᑦ. 
 
3. ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᔪᑦ ᓯᕗᓂᐊᒍ ᐃᓚᖓ 1-ᒥᒃ: 
 

ᐊᕕᒃᑐᖅᓯᒪᔪᑦ 1 
 

ᐅᑭᐅᖅᑕᑐᒻᒥᐅᑦ ᓄᓇᓕᖏᓐᓂᒃ ᐸᓖᓯᒃᑯᑦ ᐱᔨᑦᓯᕋᕐᓂᕐᒧᑦ ᐊᖏᕈᑏᑦ 
 
4. ᐃᓚᖓᓂ 2-ᒥᒃ ᐊᒻᒪᓗ 3-ᒥᒃ ᑖᒃᑯᐊ ᐋᖅᑭᒋᐊᖅᑕᐅᔪᑦ ᐅᑯᐊ ᐃᓇᖏᖅᑕᐅᓗᑎᑦ 
“ᐱᖁᔭᖅ” ᐆᒥᖓ “ᐊᕕᒃᑐᖅᓯᒪᔪᑦ” ᓇᒥᑐᐃᓐᓇᖅ ᓴᖅᑭᑐᐊᖅᐸᑦ. 
 
5. ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᔪᑦ ᑭᖑᓂᐊᒍ ᐃᓚᖓ 3-ᒥᒃ: 
 

ᐊᕕᒃᑐᖅᓯᒪᔪᑦ 2 
 

ᖃᐅᔨᓴᖅᑕᐅᔪᐃᑦ ᐱᒻᒪᕆᐅᔪᒥᒃ ᖃᓄᐃᓕᐅᖅᑐᖃᖅᓯᒪᔪᓂᑦ 
 
ᑐᑭᖏᑦ 
4. ᑕᕝᕙᓂ ᐊᕕᒃᑐᖅᓯᒪᔪᓂᒃ, 
 
“ᐸᓯᔭᐅᔪᑎᒃᓴᓕᐊᖑᑎᒃᓯᔪᖅ ᐸᓖᓯ” ᑐᑭᖓ ᑖᒃᑯᐊ ᐃᓚᒋᔭᐅᔪᑦ ᑳᓐᑐᓛᖃᖅᑐᑦ 
ᖃᔨᓴᕈᓐᓇᓂᕐᒧᑦ ᑎᒥᐅᔪᑦ ᐅᕝᕙᓘᓐᓃᑦ ᑳᓐᑐᓛᖃᖅᑐᑦ ᐸᓖᓰᑦ ᐱᔪᓐᓇᐅᑎᖃᖅᑐᑦ 
ᓂᕈᐊᖅᑕᐅᓯᒪᓪᓗᑎᒃ ᐸᓯᔭᐅᔪᑎᒃᓴᓕᐊᖑᑎᒃᓯᔪᑦ ᐸᓖᓰᑦ ᐊᖏᕈᑎᐅᓯᒪᔪᒃᑯᑦ 
ᐊᖏᖅᑕᐅᓯᒪᔪᒥᑦ ᐃᓚᖓ 6-ᒥᒃ; (charging officer) 
 
“ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ” ᑐᑭᖓ ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ ᑎᒃᑯᐊᑕᐅᓯᒪᔪᒃ 
ᐃᓚᖓᑎᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 9(1)(a)-ᒥᒃ; (civilian monitor) 



“ᑳᓐᑐᓛᖃᖅᑐᑦ ᖃᐅᓴᕈᓐᓇᓂᕐᒧᑦ ᑎᒥᐅᔪᑦ” ᑐᑭᖓ ᓇᖕᒥᓂᖃᖅᑐᑦ 
ᖃᐅᔨᓴᒍᓐᓇᐅᑎᖃᖅᑐᑦ ᑎᒥᐅᔪᑦ ᑖᒃᑯᐊ ᐃᓱᒪᒋᓗᒋᑦ ᐊᖏᕈᑎᐅᓯᒪᔪᒥ ᑕᐃᑲᓂ 
ᐃᓚᒃᑲᓐᓂᖓᓂ 6(1)-ᒥᒃ ᐊᑐᕈᑕᐅᔪᑦ; (contracted investigative body) 
 
“ᑳᓐᑐᓛᖃᖅᑐᑦ ᐸᓖᓰᑦ ᐱᔪᓐᓇᐅᑎᖃᖅᑐᑦ” ᑐᑭᖓ ᐸᓖᓰᑦ ᐱᔪᓐᓇᐅᑎᓖᑦ ᐃᓱᒪᒋᓗᒋᑦ 
ᐊᖏᕈᑎᐅᓚᐅᖅᑐᒥ ᑕᐃᑲᓂ ᐃᓚᒃᑲᓐᓂᖓᓂ 6(2)-ᒥᒃ ᐊᑐᖅᓕᖅᑎᓪᓗᒋᑦ; (contracted 
police force) 
 
“ᐃᓕᖁᓯᒃᑯᑦ ᐅᖃᐅᔾᔨᔨᐅᔪᓄᑦ” ᑐᑭᖓ ᐃᓕᖁᓯᒃᑯᑦ ᐅᖃᐅᔾᔨᔨᐅᔪᓄᑦ ᑎᒃᑯᐊᖅᑕᐅᔪᑦ 
ᐃᓚᒃᑲᓂᖓᑎᒍ 10(1)-ᒥᒃ; (cultural advisor) 
 
“ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ” ᑐᑭᖓ ᑖᓐᓇ ᐃᓄᒃ, ᑎᒥᐅᔪᑦ ᐅᕝᕙᓘᓐᓃᑦ 
ᐱᔪᓐᓇᐅᑎᓕ ᓂᕈᐊᖅᑕᐅᔪᖅ ᐃᓚᖓᑎᒍ 5-ᒥᒃ; (designated authority) 
 
“ᒐᕙᒪᑐᖃᒃᑯᑦ ᐱᖁᔭᖓ” ᑐᑭᖓ ᑲᓇᑕᒥ ᐸᓖᓯᒃᑯᑦ ᐊᖏᕈᑎᖏᓐᓂᒃ ᐱᖁᔭᖅ (ᑲᓇᑕ); 
(federal Act) 
 
“ᓇᖕᒥᓂᖁᑎᖃᖅᑐᑦ ᖃᐅᔨᓴᕈᓐᓇᓂᕐᒧᑦ ᑎᒥᐅᔪᑦ” ᑐᑭᖓ ᑎᒥᐅᔪᑦ ᐱᒋᐊᖅᑎᑕᐅᓯᒪᔪᑦ 
ᐃᓚᖓᑎᒍ ᒪᓕᒐᐃᑦ ᑲᓇᑕᒥ ᐊᕕᒃᑐᓯᒪᓂᖏᑦ ᐅᕝᕙᓘᓐᓃᑦ ᐊᓯᖏᑦ ᐅᑭᐅᖅᑕᑐᒻᒥᐅᑦ 
ᓄᓇᓕᖏᓐᓂᒃ ᑖᒃᑯᐊ 

(a) ᐱᔪᓐᓇᐅᑎᓖᑦ ᑲᓇᑕᒥ ᐊᕕᒃᑐᓯᒪᓂᔪᓂᒃ ᐅᕝᕙᓘᓐᓃᑦ ᐊᓯᖏᑦ 
ᐅᑭᐅᖅᑕᑐᒻᒥᐅᑦ ᓄᓇᓕᖏᓐᓂᒃ ᖃᐅᔨᓴᕈᓐᓇᓂᕐᒧᑦ ᑖᒃᑯᓂᖓ 
ᐱᓕᕆᐊᖑᓯᒪᔪᐃᑦ ᐸᓖᓯᒃᑯᓐᓄᑦ, 

(b) ᐊᐅᓚᑕᐅᓪᓗᑎᒃ ᓇᖕᒥᓂᓕᓐᓄᑦ ᐃᓱᒪᒋᓗᒋᑦ ᐸᓖᓰᑦ 
ᐱᔪᓐᓇᐅᑎᖃᖅᑐᑦ, ᐊᓯᖏᑎᒍ ᑖᒃᑯᐊ ᖃᐅᔨᓴᖅᑕᐅᔪᑦ ᑐᕌᖓᔪᑦ 
ᐱᓕᕆᐊᖑᓯᒪᔪᓄᑦ ᐸᓖᓯᒃᑯᓐᓄᑦ, ᐊᒻᒪᓗ 

(c) ᑭᓯᐊᓂ ᐸᓖᓰᑦ ᐱᔪᓐᓇᐅᑎᖃᖅᑐᑦ, ᖃᐅᔨᓴᖅᑕᐅᔪᑦ ᑐᕌᖓᔪᑦ 
ᐱᓕᕆᐊᖑᓯᒪᔪᓄᑦ ᐸᓖᓯᒃᑯᓐᓄᑦ; (independent investigative 
body) 

 
“ᖃᐅᔨᓴᖅᑎ” ᑐᑭᖓ ᐃᓚᒋᔭᐅᔪᑦ ᑳᓐᑐᓛᖃᖅᑐᑦ ᖃᔨᓴᕈᓐᓇᓂᕐᒧᑦ ᑎᒥᐅᔪᑦ ᐅᕝᕙᓘᓐᓃᑦ 
ᑳᓐᑐᓛᖃᖅᑐᑦ ᐸᓖᓰᑦ ᐱᔪᓐᓇᐅᑎᖃᖅᑐᑦ ᑖᒃᑯᐊ ᓂᕈᐊᖅᑕᐅᓯᒪᔪᑦ ᖃᐅᔨᓴᖅᑎᐅᓂᕐᒧᑦ 
ᑕᐃᑲᓂ ᐊᖏᕈᑎᐅᓯᒪᔪᒃᑯᑦ ᐊᖏᖅᑕᐅᓯᒪᔪᑦ ᐋᖅᑭᑕᐅᓯᒪᔪᒥᒃ ᐃᓚᖓᑎᒍ 6-ᒥᒃ; 
(investigator) 
 



“ᐸᓖᓰᑦ” ᑐᑭᖓ 
(a) ᐃᓚᒋᔭᐅᔪᑦ ᑕᐃᑲᓂ ᑲᓇᑕᒥ ᐸᓖᓯᒃᑯᓐᓄᑦ, 
(b) ᑎᒃᑯᐊᖅᑕᐅᔪᖃᒃᑲᓐᓂᖅᑐᖅ ᐃᓄᖕᒥᒃ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑐᖅ ᐃᓚᖓᑎᒍ ᐊᕕᒃᑐᖅᓯᒪᔪᓂᒃ I-ᒥᒃ ᑕᐃᑲᓂ 
ᒐᕙᒪᑐᖃᒃᑯᑦ ᐱᖁᔭᖓᑎᒍ, ᐅᕝᕙᓖᓐᓃᒃ 

(c) ᓇᓪᓕᐊᒍᑐᐃᓐᓇᖅ ᐃᑲᔪᖅᑐᖅ ᑖᒃᑯᓂᖓ ᑲᓇᑕᒥ ᐸᓖᓯᒃᑯᖏᓐᓄᑦ 
ᐆᑦᑐᒐᐅᑎᖃᕈᓐᓇᖅᑐᖅ ᐱᔪᓐᓇᐅᑎᖏᓐᓂᑦ ᐅᕝᕙᓘᓐᓃᑦ 
ᐱᓕᕆᐊᖃᖅᑎᓪᓗᒋᑦ ᑲᒪᒋᔭᒥᓂᒃ ᐊᒻᒪᓗ ᐊᐅᓚᓂᖏᓐᓂᒃ 
ᐃᓚᖓᑎᒍ ᒐᕙᒪᑐᖃᒃᑯᑦ ᐱᖁᔭᖓᓐᓂ; (police officer) 

 
“ᐱᒻᒪᕆᐅᔪᓂᒃ ᖃᓄᐃᓕᐅᖅᑐᖃᖅᓯᒪᔪᑦ” ᑖᒃᑯᐊ ᐊᔾᔨᓴᐃᓐᓇᖏᑦ ᑐᑭᖏᑦ ᑖᒃᑯᐊ 

(a) ᐃᓚᒃᑲᓐᓂᖓᓂ 45.79(1)-ᒥᒃ ᑕᐃᑲᓂ ᒐᕙᒪᑐᖃᒃᑯᑦ ᐱᖁᔭᖓᓐᓂ 
ᖃᐅᔨᓴᖅᑐᖃᖅᑎᓪᓗᒍ ᐃᓚᖓᑎᒍ ᐊᕕᒃᑐᖅᓯᒪᔪᓂ VII.1-ᒥᒃ 
ᑕᐃᑲᓂ ᒐᕙᒪᑐᖃᒃᑯᑦ ᐱᖁᔭᖓᑎᒍ, ᐅᕝᕙᓘᓐᓃᑦ 

(b) ᐃᓚᒃᑲᓐᓂᖓᓂ 45.88(1)-ᒥᒃ ᑕᐃᑲᓂ ᒐᕙᒪᑐᖃᒃᑯᑦ ᐱᖁᔭᖓᓐᓂ 
ᖃᐅᔨᓴᖅᑐᖃᖅᑎᓪᓗᒍ ᐃᓚᖓᑎᒍ ᐊᕕᒃᑐᖅᓯᒪᔪᓂ VII.2-ᒥᒃ 
ᒐᕙᒪᑐᖃᒃᑯᑦ ᐱᖁᔭᖓᑎᒍ; (serious incident) 

 
ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᓕᒃ 
5. (1) ᑲᓯᒥᓇᒋᔭᐅᔪᒃ ᒪᓕᒐᓕᐅᖅᑎᓄᑦ ᑲᑎᒪᔨᖏᓐᓄᑦ ᐃᒪᐃᔪᓐᓇᖅᑐᖅ, 
ᑎᓕᓯᔾᔪᑎᒃᑯᑦ, ᓂᕈᐊᕈᓐᓇᖅᑐᖅ ᐃᓄᖕᒥᒃ, ᑎᒥᐅᔪᒥᓪᓘᓐᓃᒃ ᐅᕝᕙᓘᓐᓃᑦ 
ᐱᔪᓐᓇᐅᑎᓕᖕᓂᒃ ᑖᒃᓱᒧᖓ ᓂᕈᐊᖅᑕᐅᓂᐊᖅᑐᒥᒃ ᐱᔪᓐᓇᐅᑎᖃᕐᓂᕐᒧᑦ ᑖᒃᑯᐊ 
ᐱᔾᔪᑎᒋᓗᒋᑦ ᐊᕕᒃᑐᖅᓯᒪᔪᑦ ᐊᒻᒪᓗ ᐊᕕᒃᑐᖅᓯᒪᔪᐃᑦ VII.1-ᒥᒃ ᐊᒻᒪᓗ VII.2-ᒥᒃ ᑕᐃᑲᓂ 
ᒐᕙᒪᑐᖃᒃᑯᑦ ᐱᖁᔭᖓᑎᒍ. 
 
ᓇᓗᓇᐃᒃᑯᑕᖅ ᐊᑎᒻᒥᓂᒃ ᐅᕝᕙᓘᓐᓃᑦ ᐊᓪᓚᕕᖕᒥᒃ 
(2) ᑖᓐᓇ ᑎᓕᓯᔾᔪᑎᒃ ᐃᓚᒃᑲᓐᓂᖓᓂ (1)-ᒥᒃ ᓂᕈᐊᖅᓯᒪᔪᓐᓇᖅᑐᖅ ᐃᓄᖕᒥᒃ 
ᓇᓪᓕᐊᒍᑐᐃᓐᓇᖅ ᐊᑎᒻᒥᑎᒍ ᐅᕝᕙᓘᓐᓃᒃ ᐊᓪᓚᕕᖓᑎᒍ. 
 
ᐊᖏᕈᑏᑦ − ᑳᓐᑐᓛᖃᖅᑐᑦ ᖃᐅᓴᕈᓐᓇᓂᕐᒧᑦ ᑎᒥᐅᔪᑦ 
6. (1) ᒥᓂᔅᑕ ᐃᒪᐃᔪᓐᓇᖅᑐᖅ, ᐊᑯᖓᖓᓐᓂᒃ, ᑭᒡᒐᖅᑐᐃᔪᖅ ᒐᕙᒪᒃᑯᑦ ᓄᓇᕗᒻᒥᑦ, 
ᐊᖏᖃᑎᒌᕈᓇᕐᓗᑎᒃ ᑖᒃᑯᐊ ᓇᖕᒥᓂᖁᑎᖃᖅᑐᑦ ᖃᐅᔨᓴᕈᓐᓇᓂᕐᒧᑦ ᑎᒥᐅᔪᓄᑦ, 
ᐅᕝᕙᓘᓐᓃᑦ ᒐᕙᒪᒃᑯᖏᑎᒍ, ᐱᔪᓐᓇᐅᑎᑖᖅᑎᑕᐅᓗᑎᒃ ᑖᒃᑯᐊ ᓇᖕᒥᓂᖁᑎᖃᖅᑐᑦ 
ᖃᐅᔨᓴᕈᓐᓇᓂᕐᒧᑦ ᑎᒥᐅᔪᑦ ᑳᓐᑐᓛᖃᖅᑎᑕᐅᓗᑎᒃ ᖃᔨᓴᕈᓐᓇᓂᕐᒧᑦ ᑎᒥᐅᔪᓄᑦ ᑖᒃᑯᐊ 
ᐱᔾᔪᑎᒋᓗᒋᑦ ᐊᕕᒃᑐᖅᓯᒪᔪᑦ. 
 
ᐊᖏᕈᑎᐅᔪᑦ − ᑳᓐᑐᓛᖃᖅᑎᑕᐅᔪᑦ ᐸᓖᓰ ᐱᔪᓐᓇᐅᑎᖃᖅᑐᑦ 

(2) ᒥᓂᔅᑕ ᐃᒪᐃᔪᓐᓇᖅᑐᖅ, ᐊᑯᖓᖓᓐᓂᒃ, ᑭᒡᒐᖅᑐᕐᓗᓂ ᒐᕙᒪᒃᑯᑦ ᓄᓇᕗᒻᒥᑦ, 
ᐊᖏᖃᑎᒌᕈᓇᕐᓗᑎᒃ ᐸᓖᓯᑯᑦ ᐱᔪᓐᓇᐅᑎᓖᑦ ᑲᓇᑕᒥ, ᐅᕝᕙᓘᓐᓃᑦ ᒐᕙᒪᒃᑯᖏᑎᒍ, 



ᓄᓇᓕᖕᓂᑦ ᐅᕝᕙᓘᓐᓃᑦ ᐊᓯᖏᑎᒍ ᐱᔪᓐᓇᐅᑎᓖᑦ, ᐱᔪᓐᓇᐅᑎᑖᖅᑎᑕᐅᓗᑎᒃ ᑖᒃᑯᐊ 
ᐸᓖᓰᑦ ᑳᓐᑐᓛᑎᒍ ᑖᒃᑯᐊ ᐱᔾᔪᑎᒋᓗᒋᑦ ᐊᕕᒃᑐᖅᓯᒪᔪᑦ. 
 
ᐱᖃᓯᐅᑎᔪᑦ ᐃᓗᓕᖏᓐᓂᑦ 

(3) ᐊᖏᕈᑎᐅᔪᑦ ᐃᓚᖓᑎᒍ ᐊᑐᐃᓐᓇᐅᓗᑎᒃ ᓇᓗᓇᐃᒃᑯᑕᖏᑦ ᑖᒃᑯᐊ 
ᖃᐅᔨᓴᖅᑏᑦ ᐊᒻᒪᓗ ᐸᓯᔭᐅᔪᑎᒃᓴᓕᐊᖑᑎᒃᓯᔪᖅ ᐸᓖᓰᑦ. 
 
ᐋᖅᑭᒋᐊᖅᑕᐅᓯᒪᔪᑦ ᐊᖏᕈᑎᐅᔪᑦ 

(4) ᐊᖏᕈᑎᐅᔪᑦ ᐋᖅᑭᑕᐅᓯᒪᔪᑦ ᐃᓚᖓᑎᒍ ᑖᒃᑯᐊ ᐋᖅᑭᒋᐊᑕᐅᔪᑦ 
(a) ᐃᓱᒪᒋᓗᒋᑦ ᐃᓗᓕᖏᓐᓂᑦ ᑖᒃᑯᓄᖓ ᐊᖏᕈᑎᐅᓯᒪᔪᓄᑦ ᒪᓕᓪᓗᒋᑦ 

ᐊᐅᓚᓂᖏᑦ ᐋᖅᑭᒍᑕᐅᔪᓐᓇᖅᑐᓂᒃ ᑲᔪᓯᓂᖏᓐᓄᑦ ᐊᖏᕈᑎᐅᔪᑦ, 
ᑖᒃᑯᑎᒎᓇ; ᐅᕝᕙᓘᓐᓃᑦ 

(b) ᐃᓱᒪᒋᓗᒋᑦ ᓇᓪᓕᐊᒍᑐᐃᓐᓇᖅ ᐊᓯᖏᑎᒍ ᐃᓗᓕᖏᓐᓂ 
ᐊᖏᕈᑎᐅᑉ, ᐊᖏᖃᑎᒌᓐᓂᒃᑯᑦ ᐃᓚᒋᔭᐅᔪᑦ ᐊᖏᕈᑎᖃᖅᑐᓄᑦ. 

 
ᐊᑐᓕᖅᑎᓯᓂᖅ ᐊᖏᕈᑎᐅᔪᓂᒃ 

(5) ᑖᓐᓇ ᒥᓂᔅᑕ ᐊᖏᕈᑎᖃᕐᓗᓂ ᐊᑐᕐᓗᓂᒃ ᐱᖁᔭᑎᒍ ᐊᒻᒪᓗ 
ᐆᑦᑐᕋᐅᑎᖃᕐᓗᑎᒃ ᐱᔪᓐᓇᐅᑎᓂᒃ ᑖᒃᑯᐊ ᐱᔾᔪᑎᒋᓗᒋᑦ ᐊᑐᓕᖅᑎᓯᓂᕐᒧᑦ 
ᓇᓪᓕᐊᒍᑐᐃᓐᓇᖅ ᒪᓕᒃᑕᐅᔭᕆᐊᓕᖕᓂᒃ ᐊᑐᖅᑕᐅᔭᕆᐊᓕᖕᓂᒃ ᒐᕙᒪᒃᑯᑎᒍ ᓄᓇᕗᒻᒥᒃ 
ᐃᓚᖓᑎᒍ ᐊᖏᕈᑎᐅᓯᒪᔪᒃᑯᑦ ᐃᓚᖓᑎᒍ ᐋᖅᑭᒃᑕᐅᓯᒪᔪᑦ ᐃᓚᖓᓂ. 
 
ᑎᒃᑯᐊᖅᑕᐅᔪᑦ 
7. (1) ᒪᓕᓪᓗᒋᑦ ᖃᐅᔨᑲᐃᔾᔪᑏᑦ ᐃᓚᖓᑎᒍ 45.8-ᒥᒃ ᒐᕙᒪᑐᖃᒃᑯᑦ ᐱᖁᔭᖓᑎᒍ, 
ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᓖᑦ ᐃᒪᐃᓪᓗᑎᒃ 

(a) ᑎᒃᑯᐊᑕᐅᓗᑎᒃ ᑖᒃᑯᐊ ᑳᓐᑐᓛᖃᖅᑐᑦ ᖃᐅᓴᕈᓐᓇᓂᕐᒧᑦ ᑎᒥᐅᔪᑦ 
ᖃᐅᔨᓴᖅᑕᐅᑎᒃᓯᓗᑎᒃ ᑖᒃᑯᓂᖓ ᖃᓄᐃᓕᐅᖅᑕᐅᓯᒪᔪᓂᒃ, 
ᑭᓯᐊᓂ ᑖᓐᓇ ᓂᕈᐊᖅᑕᐅᓯᒪᔪᖅ ᐱᔪᓐᓇᐅᑎᓕᒃ 
ᐱᔾᔪᑎᖃᖅᓯᐊᕈᓂᒃ ᑖᒃᑯᐊ ᑳᓐᑐᓛᖃᖅᑐᑦ ᖃᐅᓴᕈᓐᓇᓂᕐᒧᑦ 
ᑎᒥᐅᔪᑦ ᐊᑲᐅᙱᓕᐅᕈᑎᖃᕐᓂᕈᑎᒃ ᐅᕝᕙᓘᓐᓃᑦ ᐊᓯᐊᒍ 
ᓱᓕᓂᕐᓴᒥᑦ ᐱᔾᔪᑎᖃᖅᑎᓪᓗᒋᑦ ᑖᒃᑯᐊ ᑳᓐᑐᓛᖃᖅᑐᑦ 
ᖃᐅᓴᕈᓐᓇᓂᕐᒧᑦ ᑎᒥᐅᔪᑦ ᑎᒃᑯᐊᑕᐅᔭᕆᐊᖃᙱᓐᓂᖏᓐᓄᑦ; 

(b) ᑭᓯᐊᓂ ᑳᓐᑐᓛᖃᖅᑐᑦ ᖃᐅᓴᕈᓐᓇᓂᕐᒧᑦ ᑎᒥᐅᔪᑦ 
ᑎᒃᑯᐊᖅᑕᐅᓯᒪᑎᓐᓇᒋᑦ ᐃᓚᖓᑎᒍ ᑎᑎᕋᖅᓯᒪᔪᓂ ᐊᕕᒃᑐᖅᓯᒪᔪᑦ 
(a)-ᒥᒃ, ᑎᒃᑯᐊᖅᑕᐅᔪᑦ ᑖᒃᑯᐊ ᑳᓐᑐᓛᖃᖅᑐᑦ ᐸᓖᓯᒃᑯᑦ 
ᐱᔪᓐᓇᐅᑎᓖᑦ ᖃᐅᔨᓴᕈᓐᓇᓂᕐᒧᑦ ᖃᓄᐃᓕᐅᖅᑕᐅᓯᒪᔪᓂᒃ ᑭᓯᐊᓂ 
ᑖᓐᓇ ᓂᕈᐊᖅᑕᐅᓯᒪᔪᖅ ᐱᔪᓐᓇᐅᑎᓕᒃ ᐱᔾᔪᑎᖃᖅᓯᐊᕈᓂᒃ ᑖᒃᑯᐊ 
ᑳᓐᑐᓛᖃᖅᑐᑦ ᐸᓖᓯᒃᑯᑦ ᐱᔪᓐᓇᐅᑎᓖᑦ ᐊᑲᐅᙱᓕᐅᕈᑎᖃᕐᓂᕈᑎᒃ 
ᐅᕝᕙᓘᓐᓃᑦ ᐊᓯᐊᒍ ᓱᓕᓂᖅᓴᒥᑦ ᐱᔾᔪᑎᖃᖅᑎᓪᓗᒋᑦ ᑖᒃᑯᐊ 



ᑳᓐᑐᓛᖃᖅᑐᑦ ᐸᓖᓰᑦ ᐱᔪᓐᓇᐅᑎᖃᖅᑐᑦ 
ᑎᒃᑯᐊᑕᐅᔭᕆᐊᖃᙱᓐᓂᖏᓐᓄᑦ; ᐅᕝᕙᓘᓐᓃᑦ 

(c) ᑭᓯᐊᓂ ᑎᒃᑯᐊᖅᑕᐅᓯᒪᔪᖃᙱᐸᑦ ᐃᓚᖓᑎᒍ ᑎᑎᕋᖅᓯᒪᔪ 
ᐊᕕᒃᑐᖅᓯᒪᔪᓂ (a)-ᒥᒃ ᐅᕝᕙᓘᓐᓃᑦ (b)-ᒥᒃ, ᑐᓴᖅᑎᑕᐅᓗᑎᒃ 
ᑖᒃᑯᐊ ᑲᓇᑕᒥ ᐸᓖᓯᒃᑯᑦ ᑖᒃᑯᓂᖓ ᖃᓄᐃᓕᖓᓂᖏᓐᓄᑦ. 

 
ᑎᑎᕋᖅᑕᐅᕙᓪᓕᐊᔪᑦ ᐊᒻᒪᓗ ᐅᓂᒃᑳᓕᐊᖑᔪᑦ ᐱᔾᔪᑎᖏᑦ 

(2) ᑭᓯᐊᓂ ᑖᒃᑯᐊ ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ ᑎᒃᑯᐊᖅᑕᐅᓯᒪᙱᑐᐃᑦ 
ᑳᓐᑐᓛᑎᒍᑦ ᖃᐅᔨᓴᖅᑏᑦ ᑎᒥᐅᔪᐃᑦ ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᒃᑐᖅᓯᒪᔪ (1)(a)-ᒥᒃ 
ᐅᕝᕙᓘᓐᓃᑦ ᐊᑐᐃᓐᓇᐅᐸᑕ, ᑳᓐᑐᓛᑎᒍ ᐸᓖᓯ ᐊᑐᖅᑕᐅᔪᑦ ᐃᓚᖓᑎᒍ ᑎᑎᕋᖅᓯᒪᔪᒥ 
ᐊᕕᒃᑐᖅᓯᒪᔪ (1)(b)-ᒥᒃ, 

(a) ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ ᐊᑐᐃᓐᓇᐅᑎᒃᓯᓗᑎᒃ 
ᐱᔾᔪᑎᐅᔪᓂᒃ ᑖᒃᑯᐊ ᐃᓱᒪᓕᐊᖑᔪᐃᑦ ᑐᓂᔭᐅᓪᓗᑎᒃ ᒥᓂᔅᑕᕐᒧᑦ 
ᑎᑎᖅᑲᑯᑎᒍ; ᐊᒻᒪᓗ 

(b) ᑖᓐᓇ ᒥᓂᔅᑕᐅᔪ ᐱᖃᓯᐅᔾᔨᔭᕆᐊᓕᒃ ᐱᔾᔪᑎᐅᔪᓂᒃ 
ᐃᓱᒪᓕᐊᖑᓯᒪᔪᓂᒃ ᐊᕐᕌᒍᑕᒫᑦᓯᑎᓂᒃ ᐅᓂᒃᑳᓕᐊᒍᓯᒪᔪᓂ 
ᐅᖃᐅᓯᐅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓂ 11.1(1)-ᒥᒃ. 

 
ᐅᑭᐅᖅᑕᑐᒻᒥ ᓄᓇᓕᖏᓐᓂᒃ ᑎᒥᖁᑎᐅᔪᑦ 
8. (1) ᑳᓐᑐᓛᖃᖅᑐᑦ ᖃᐅᓴᕈᓐᓇᓂᕐᒧᑦ ᑎᒥᐅᔪᑦ ᐃᓱᒪᒋᔭᖃᕆᐊᓖᑦ ᐅᑭᐅᖅᑕᑐᒻᒥ 
ᓄᓇᓕᖏᓐᓂᒃ ᑎᒥᐅᔪᑦ ᓄᓇᕗᒻᒥ ᑖᒃᑯᐊ ᑲᔪᓯᔭᕆᐊᖃᖅᐸᑕ ᐱᔾᔪᑎᒋᓗᒋᑦ ᑖᒃᑯᐊ 
ᒐᕙᒪᑐᖃᒃᑯᑦ ᐱᖁᔭᖓᓐᓂᒃ. 
 
ᐱᔪᓐᓇᐅᑎᐅᔪᐃᑦ 

(2) ᑳᓐᑐᓛᖃᖅᑐᑦ ᖃᐅᓴᕈᓐᓇᓂᕐᒧᑦ ᑎᒥᐅᔪᑦ ᐊᒻᒪᓗ ᑳᓐᑐᓛᖃᖅᑐᑦ ᐸᓖᓰᑦ 
ᐱᔪᓐᓇᐅᑎᖃᖅᑐᑦ ᐱᔪᓐᓇᐅᑎᖃᖅᐳᑦ ᖃᐅᔨᓴᕈᓐᓇᓂᕐᒧᑦ ᐱᒻᒪᕆᐅᔪᓂᒃ 
ᖃᓄᐃᓕᐅᖅᑕᐅᓯᒪᔪᓂᒃ ᑕᕝᕙᓂ ᓄᓇᕗᒻᒥ ᑖᒃᑯᐊ ᐱᔾᔪᑎᒋᓗᒋᑦ ᓇᓗᓇᐃᖅᓯᔪᓐᓇᕐᓗᑎᒃ 
ᐸᓯᔭᒃᓴᐅᔭᕆᐊᖃᖅᑐᖃᕐᒪᖔᑦ ᐅᕝᕙᓘᓐᓃᑦ ᐅᑭᐅᖅᑕᑐᕐᒥᒃ ᐊᕕᑦᑐᓯᒪᓂᖏᑦ ᒐᕙᒪᑐᖃᒃᑯᑦ 
ᒪᓕᒐᖓᓐᓂᒃ. 
 
ᐸᓖᓯᐅᔪᑦ 

(3) ᖃᐅᔨᓴᖅᑏᑦ ᐊᒻᒪᓗ ᐸᓯᔭᐅᔪᑎᒃᓴᓕᐊᖑᑎᒃᓯᔪᐃᑦ ᐸᓖᓰᑦ ᑖᒃᑯᐊ ᐸᓖᓰᐅᕗᑦ. 
 
ᐸᓯᔭᒃᓴᓕᐊᖑᔪᐃᑦ 

(4) ᑭᓯᐊᓂ, ᐱᑦᔪᑎᖓᑕ ᖃᐅᓴᖅᑕᐅᔪᕕᓃᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ VII.1-ᒥᒃ 
ᐊᒻᒪᓗ VII.2-ᒥᒃ ᑕᐃᑲᓂ ᒐᕙᒪᑐᖃᒃᑯᑦ ᐱᖁᔭᖓᓐᓂ, ᑖᓐᓇ ᐸᓯᔭᐅᔪᑎᒃᓴᓕᐊᖑᑎᒃᓯᔪᖅ 
ᐸᓖᓯ ᐃᓱᒪᓕᐅᕈᑎᖃᕋᔭᖅᑐᖅ ᑖᒃᑯᐊ ᐱᔾᔪᑎᓴᖃᑦᓯᐊᕋᓗᐊᕐᒪᖔᑦ ᐅᑉᐱᕆᔭᐅᔪᓐᓇᕐᓗᑎᑦ 
ᑖᓐᓇ ᐸᓖᓯᒃ ᐱᓂᕐᓗᖅᑐᕕᓂᐅᒻᒪᖔᑦ ᐃᓚᖓᑎᒍ ᒐᕙᒪᑐᖃᒃᑯᑦ ᐅᕝᕙᓘᓐᓃᑦ 



ᐅᑭᐅᖅᑕᑐᕐᒥᒃ ᐊᕕᑦᑐᓯᒪᓂᖏᑦ ᒪᓕᒐᖓᑎᒍ ᐱᓂᕐᓗᖅᑐᓄᑦ ᒪᓕᒐᖓᑎᒍ, ᑖᓐᓇ 
ᐸᓯᔭᐅᔪᑎᒃᓴᓕᐊᖑᑎᒃᓯᔪᖅ ᐸᓖᓯ ᐸᓯᔭᐅᔾᔪᑎᒃᓴᓕᐅᓗᓂ ᑖᒃᓱᒧᖓ ᐸᓖᓯᒧᑦ. 
 
ᐃᓱᓕᒃᕕᖃᖅᑎᑕᐅᔪᑦ 

(5) ᑳᓐᑐᓛᖃᖅᑐᑦ ᖃᐅᓴᕈᓐᓇᓂᕐᒧᑦ ᑎᒥᐅᔪᑦ ᐅᕝᕙᓘᓐᓃ ᑳᓐᑐᓛᖃᖅᑐᑦ ᐸᓖᓰᑦ 
ᐱᔪᓐᓇᐅᑎᖃᖅᑐᑦ ᐆᑦᑐᕋᐅᑎᖃᕈᓐᓇᖅᑐᖅ ᑭᓯᐊᓂ ᐱᔪᓐᓇᐅᑎᖃᕐᓗᑎᑦ ᑕᐃᑲᓂ 
ᐊᕕᒃᑐᖅᓯᒪᔪᒥ ᑖᒃᑯᐊ ᐃᓱᒪᒋᓗᒋᑦ ᐱᒻᒪᕆᐅᔪᓂᒃ ᖃᓄᐃᓕᐅᖅᑐᖃᖅᓯᒪᔪᖃᖅᑎᓪᓗᒍ 
ᑖᓐᓇ ᑎᒃᑯᐊᖅᑕᐅᓯᒪᔪᖅ ᖃᐅᔨᓴᕈᔭᐅᓐᓂᕐᒧᑦ ᐃᓚᖓᑎᒍ 7-ᒥᒃ. 
 
ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᓐᓇᖅᑐᑦ ᐅᕝᕙᓘᓐᓃᑦ ᐅᐊᑦᓯᔭᐅᑎᑦᑎᔪᓐᓇᖅᑐᑦ 
9. (1) ᑖᓐᓇ ᓂᕈᐊᖅᑕᐅᓯᒪᔪᖅ ᐱᔪᓐᓇᐅᑎᓕ ᑎᒃᑯᐊᖅᓯᔪᓐᓇᖅᑐᖅ 

(a) ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ ᐊᑕᐅᓯᐅᓈᖅᑎᓪᓗᒋᑦ 
ᖃᐅᔨᓴᖅᑕᐅᔪᒥᒃ ᑖᒃᑯᓄᖓ ᐸᓖᓯᒃᑯᓐᓄᑦ ᑖᒃᑯᓂᖓ ᐱᒻᒪᕆᐅᔪᓂᒃ 
ᖃᓄᐃᓕᐅᖅᑐᖃᖅᓯᒪᔪᖃᖅᑎᓪᓗᒍ ᐃᓚᖓᑎᒍ ᐊᕕᒃᑐᖅᓯᒪᔪᓂ; 
ᐊᒻᒪᓗ 

(b) ᑭᓯᐊᓂ ᐊᑐᖅᑕᐅᔭᕆᐊᖃᖅᐸᑦ, ᑖᓐᓇ ᖃᐅᔨᓴᖃᑕᐅᔪᖅ 
ᐱᔾᔪᑎᐅᔪᓂᒃ ᑖᒃᑯᐊ ᐊᑐᕐᓗᒋᑦ ᐊᕕᒃᑐᖅᓯᒪᔪᑦ VII.1 ᐊᒻᒪᓗ 
VII.2-ᒥᒃ ᑕᐃᑲᓂ ᒐᕙᒪᑐᖃᒃᑯᑦ ᐱᖁᔭᖓᓐᓂ. 

 
ᑭᒡᓕᖃᖅᑎᑕᐅᓂᖓ ᑎᒃᑯᐊᑕᐅᓯᒪᔪᒃ 

(2) ᑖᓐᓇ ᐃᓄᒃ ᐃᖅᑲᓇᐃᔭᖅᑐᖅ ᐸᓖᓯᒃᑯᓐᓂ, ᐊᓯᐊᒍ ᓇᖕᒥᓂᖁᑎᖃᖅᑐᑦ 
ᖃᐅᔨᓴᕈᓐᓇᓂᕐᒧᑦ ᑎᒥᐅᔪᓄᑦ, ᑖᒃᑯᐊ ᑎᒃᑯᐊᑕᐅᒍᓐᓇᖏᑦᑐᖅ ᑭᒃᑯᑐᐃᓐᓇᐃᑦ 
ᖃᐅᔨᓴᖅᑎᐅᔪᑦ ᐅᕝᕙᓘᓐᓃᑦ ᖃᐅᔨᓴᖃᑕᐅᔪᖅ. 
 
ᖃᓄᐃᑦᑑᒋᐊᖏᓐᓂᒃ ᖃᐅᔨᓴᖅᑎ ᖃᐅᔨᓴᖅᑐᖃᖅᓯᐊᕋᓗᐊᕐᒪᖔᑦ 

(3) ᑖᒃᑯᐊ ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ ᑎᒃᑯᐊᖅᑕᐅᒍᓂ ᖃᐅᔨᓴᕈᓐᓇᓂᕐᒧᑦ 
ᐃᓚᖓᑎᒍ ᐊᕕᒃᑐᖅᓯᒪᔪᓂᒃ, ᑖᓐᓇ ᑳᓐᑐᓛᖃᖅᑐᑦ ᐸᓖᓰᑦ ᐱᔪᓐᓇᐅᑎᖃᖅᑐᑦ ᑐᕌᑎᒃᓯᔪᖅ 
ᖃᐅᔨᓴᕈᓐᓇᓂᕐᒧᑦ ᑐᓂᔭᐅᔪᓐᓇᖅᑐᖅ ᐱᔪᓐᓇᐅᑎᒥᒃ ᑖᒃᑯᓄᖓ ᑭᒃᑯᑐᐃᓐᓇᐃᑦ 
ᖃᐅᔨᓴᖅᑎᐅᔪᑦ ᑖᒃᑯᓂᖓ ᖃᓄᐃᑦᑑᒋᐊᖏᓐᓂᒃ ᖃᐅᔨᓴᖅᑐᖃᖅᓯᐊᕋᓗᐊᕐᒪᖔᑦ 
ᖃᐅᔨᓴᖅᑐᖃᖅᑎᓪᓗᒍ. 
 
ᐊᑐᓕᖁᔭᐅᔪᑦ 

(4) ᑭᓯᐊᓂ ᑖᒃᑯᐊ ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ ᐃᓱᒫᓘᑎᖃᕈᑎ 
ᖃᐅᔨᓴᖅᑐᖃᑦᑎᐊᖏᓐᓂᖏᓐᓄᑦ, ᑭᓄᑐᐃᓐᓇᐃᑦ ᖃᐅᔨᓴᖅᑐᖅ ᖃᐅᔨᑎᒃᓯᒐᔭᖅᑐᖅ 
ᑖᒃᑯᓄᖓ ᑳᓐᑐᓛᖃᖅᑐᑦ ᐸᓖᓰᑦ ᐱᔪᓐᓇᐅᑎᖃᖅᑐᓄᑦ ᐃᓱᒫᓘᑎᖏᓐᓂᒃ ᐊᒻᒪᓗ 
ᓇᓪᓕᐊᒍᑐᐃᓐᓇᖓᓂ ᐊᑐᓕᖅᑎᑦᑎᔪᓐᓇᖅᑐᖅ ᑖᒃᑯᓄᖓ ᑳᓐᑐᓛᖃᖅᑐᑦ ᐸᓖᓰᑦ 
ᐱᔪᓐᓇᐅᑎᖃᖅᑐᓄᑦ ᑖᒃᓱᒪ ᓈᒻᒪᒋᔭᒥᒍᑦ ᐅᖃᐅᓯᕆᓗᒋᑦ ᐃᓱᒫᓘᑎᐅᔪᓄᑦ. 
 



ᐅᓂᒃᑳᓕᐊᖑᔪᑦ 
(5) ᑖᒃᑯᐊ ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ ᐃᒪᐃᔪᓐᓇᖅᑐᖅ, ᐊᖏᕈᑎᖏᓐᓄᑦ 

ᒪᓕᒐᕋᓛᑦ, ᐊᑐᐃᓐᓇᐅᑎᒃᓯᓗᓂᒃ ᐅᓂᒃᑳᓕᐊᖑᔪᓂᒃ ᐃᓱᒪᒋᓗᒋᑦ ᑖᒃᑯᐊ 
ᖃᐅᔨᓴᖅᑐᖃᖅᓯᐊᕋᓗᐊᕐᒪᖔ ᖃᐅᔨᓴᖅᑐᖃᖅᑎᓪᓗᒍ ᑖᒃᑯᓂᖓ ᐱᒻᒪᕆᐅᔪᓂᒃ 
ᖃᓄᐃᓕᐅᖅᑐᖃᖅᓯᒪᔪᖃᖅᑎᓪᓗᒍ ᑖᒃᓱᒧᖓ ᓂᕈᐊᖅᑕᐅᓯᒪᔪᖅ ᐱᔪᓐᓇᐅᑎᖃᖅᑎᑕ 
ᐊᒻᒪᓗ ᑖᒃᑯᓄᖓ ᑳᓐᑐᓛᖃᖅᑐᑦ ᐸᓖᓰᑦ ᐱᔪᓐᓇᐅᑎᖃᖅᑐᓄᑦ ᑐᕌᑎᒃᓯᔪᖅ 
ᖃᐅᔨᓴᕈᓐᓇᓂᕐᒧᑦ. 
 
ᑭᐅᔾᔪᑏᑦ 

(6) ᑭᓯᐊᓂ ᑖᒃᑯᐊ ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ ᐅᓂᒃᑳᓕᐅᖅᑕᖏᑦ 
ᓇᓗᓇᐃᖅᓯᓯᒪᑦᐸᑕ ᐃᓱᒫᓘᑎᐅᔪᓂᒃ ᑖᒃᑯᐊ ᐃᓱᒪᒋᓗᒋᑦ ᖃᐅᔨᓴᖅᑐᖃᖅᓯᐊᕋᓗᐊᕐᒪᖔ 
ᖃᐅᔨᓴᖅᑐᖃᖅᑎᓪᓗᒍ, ᑖᒃᑯᐊ ᑳᓐᑐᓛᖃᖅᑐᑦ ᐸᓖᓰᑦ ᐱᔪᓐᓇᐅᑎᖃᖅᑐᓄᑦ ᑐᕌᑎᒃᓯᒍᑎᒃ 
ᖃᐅᔨᓴᕈᓐᓇᓂᕐᒧᑦ ᐊᑐᐃᓐᓇᐅᑎᒃᓯᓗᑎᒃ ᓂᕈᐊᖅᑕᐅᓯᒪᔪᒥᒃ ᐱᔪᓐᓇᐅᑎᓕᖕᓂᒃ 
ᑎᑎᖅᑲᖁᑎᒍ ᑭᐅᔾᔪᑎᒥᒃ ᑖᒃᓱᒧᖓ ᑭᓄᑐᐃᓐᓇᖅ ᖃᐅᔨᓴᖅᑐᑦ ᐅᓂᒃᑳᓕᐊᖏᑦ 
ᐱᖃᓯᐅᑎᓪᓗᑎᒃ ᓇᓗᓇᐃᖅᑕᐅᓯᒪᔪᑦ ᐱᓕᕆᐊᕆᓯᒪᔭᖏᑦ ᐅᕝᕙᓘᓐᓃᑦ ᐅᖃᐅᓯᕆᓗᒋᑦ 
ᐃᓱᒫᓘᑎᐅᔪᓄᑦ. 
 
ᐅᓂᒃᑳᓕᐊᖑᔪᑦ ᑭᐅᔾᔪᑎᐅᔪᓂᒃ 

(7) ᑭᓯᐊᓂ ᓂᕈᐊᖅᑕᐅᓯᒪᔪᖅ ᐱᔪᓐᓇᐅᑎᓕ ᓈᒻᒪᒃᓴᙱᑯᓂ ᑖᒃᑯᓂᖓ 
ᑭᐅᔾᔪᑎᐅᔪᓂᒃ ᐊᑐᐃᓐᓇᐅᑎᑕᐅᔪᓂ ᐃᓚᒃᑲᓐᓂᖓᑎᒍ (6)-ᒥᒃ, ᑖᓐᓇ ᓂᕈᐊᖅᑕᐅᓯᒪᔪᖅ 
ᐱᔪᓐᓇᐅᑎᓕ ᑐᓂᓯᔪᓐᓇᖅᑐᖅ ᐅᓂᒃᑳᓕᐊᖑᔪᓂᒃ ᐊᒃᑐᕈᑕᐅᔪᓂᒃ ᑖᒃᓱᒧᖓ ᒥᓂᔅᑕᕐᒧᑦ. 
 
ᐃᓕᖅᑯᓯᓕᕆᓂᕐᒧᑦ ᐅᖃᐅᔾᔪᐃᔨ 
10. (1) ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᑎᒍᑦ  

(a) ᑎᒃᑯᐊᖅᑕᐅᓪᓗᓂ ᐃᓕᖅᑯᓯᓕᕆᓂᕐᒧᑦ ᐅᖃᐅᔾᔪᐃᔨ ᑖᓐᓇ 
ᐅᖃᐅᔾᔪᐃᔪᓐᓇᕐᓗᓂᒃ ᑖᒃᑯᓂᖓ ᑳᓐᑐᓛᑎᒍᑦ ᖃᐅᔨᓴᖅᑏᑦ 
ᑎᒥᐅᔪᓄᑦ ᐅᕝᕙᓘᓐᓂᑦ ᑳᓐᑐᓛᑎᒍ ᐸᓖᓯ ᑕᐃᑲᓂ 
ᖃᐅᔨᓴᖅᑐᖃᖅᑎᓪᓗᒍ ᐃᓚᖓᑎᒍ ᐊᕕᒃᑐᖅᓯᒪᔪᐃᑦ ᑭᓯᐊᓂ 
(i) ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᑎᒍᑦ ᐃᓱᒪᓕᐊᖑᓯᒪᔪᑦ 

ᓈᒻᒪᒋᔭᐅᓐᓂᖏᓐᓄᑦ ᖃᓄᐃᓕᐅᖅᑐᖃᓕᓐᓂᖃᑦ, 
ᐅᕝᕙᓘᓐᓃᑦ 

(ii) ᖃᓄᐃᓕᐅᖅᑕᒥᓂᕐᒧᑦ, ᐅᕝᕙᓘᓐᓃᑦ ᐸᓯᑦᓯᔪᖅ ᑖᓐᓇ 
ᖃᓄᐃᓕᐅᖅᑕᕕᓂᖅ, ᐱᒻᒪᕆᐅᓂᕐᒧᑦ 
ᖃᓂᐅᓕᐅᖅᑕᐅᓯᒪᔪᐃᑦ ᑐᒃᓯᕋᐅᑎᖏᓐᓂᒃ; ᐊᒻᒪᓗ 

(b) ᐃᓱᒪᒋᓗᒋᑦ ᑐᒃᓯᕋᐅᑎᐅᔪᑦ ᑖᓐᓇ ᐃᓄᒃ ᑎᒃᑯᐊᖅᑕᐅᔪᖅ 
ᐃᓕᖅᑯᓯᓕᕆᓂᕐᒧᑦ ᐅᖃᐅᔾᔪᐃᔨᐅᓂᐊᖅᑐᒧᑦ, ᑖᒃᑯᐊᓗ 
ᓇᓪᓕᐊᒍᑐᐃᓐᓇᖏᑦ ᑐᓴᐅᒪᔾᔪᑎᐅᔪᑦ ᐱᖃᓯᐅᑎᓗᑎᒃ 
ᑐᒃᓯᕋᐅᑎᓂᒃ, ᓇᓗᓇᐃᖅᓯᔪᓐᓇᕐᓗᑎᒃ ᐃᓱᒪᒋᔭᒥᓂᒃ ᐃᓚᖓᓂ 
ᑎᑎᕋᖅᓯᒪᔪᒥ ᐊᕕᒃᑐᖅᓯᒪᔪ (a)(i)-ᒥᒃ:  



(i) ᑖᓐᓇ ᐃᓄᒃ ᐃᓚᖃᓐᓂᕈᓂᒃ ᑖᒃᓱᒥᖓ 
ᖃᓂᐃᓕᔭᐅᖅᑕᒥᓂᕐᒧᑦ, ᐅᕝᕙᓘᓐᓃᑦ ᐸᓯᑦᓯᔪᖅ ᑖᓐᓇ 
ᖃᓄᐃᓕᐅᖅᑕᕕᓂᖅ, ᐱᒻᒪᕆᐅᓂᕐᒧᑦ 
ᖃᓂᐅᓕᐅᖅᑕᐅᓯᒪᔪᐃᑦ ᐃᓚᓪᓚᕆᒥᓄᑦ, ᖃᑎᑎᑕᐅᓯᒪᔪᒃᑯᑦ 
ᐅᕝᕙᓘᓐᓃᑦ ᑎᒍᐊᕐᓂᒃᑯᑦ, ᐅᕝᕙᓘᓐᓃᑦ 

(ii) ᓇᓪᓕᐊᒍᑐᐃᓐᓇᖏᑦ ᐊᓯᖏᑎᒍ ᐃᓅᑉ ᐱᓕᕆᐊᖑᔪᖅ 
ᖃᓄᐃᑐᖃᕐᓂᕋᓗᐊᖅᐸᑦ ᑖᓐᓇ ᐃᓚᖃᕐᓂᕋᖅᑐᖅ 
ᖃᓂᐃᓕᐅᖅᑕᒥᓂᕐᒧᑦ, ᐅᕝᕙᓘᓐᓃᑦ ᐸᓯᑦᓯᔪᖅ ᑖᓐᓇ 
ᖃᓄᐃᓕᐅᖅᑕᕕᓂᖅ, ᑖᒃᑯᐊ ᐱᒻᒪᕆᐅᓂᕐᒧᑦ 
ᖃᓂᐅᓕᐅᖅᑕᐅᓯᒪᔪᐃᑦ. 

 
ᑖᓐᓇᓴᐃᓐᓇᖅ ᐃᓄᒃ 

(2) ᐊᑐᐊᖅᓯᒪᔪᖅ ᒪᓕᒐᕋᓛᓂᑦ, ᑖᒃᑯᐊ ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ 
ᑎᒃᑯᐊᖅᓯᔪᓐᓇᖅᑐᖅ ᐃᓕᖅᑯᓯᒃᑯᑦ ᐅᖃᐅᔾᔨᔨᐅᔪᒥᒃ ᑖᒃᓱᒧᖓᑦᓴᐃᓐᓇᖅ ᖃᐅᔨᓴᖅᑕᐅᔪᒧᑦ. 
 
ᑎᑎᕋᖅᑕᐅᕙᓪᓕᐊᔪᑦ ᐊᒻᒪᓗ ᐅᓂᒃᑳᓕᐊᖑᔪᑦ ᐱᔾᔪᑎᖏᑦ 

(3) ᑖᒃᑯᐊ ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ ᑎᒃᑯᐊᑕᐅᓯᒪᙱᐸᑦ 
ᐃᓕᖅᑯᓯᓕᕆᔨᒻᒧᑦ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ, 

(a) ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ ᐊᑐᐃᓐᓇᐅᑎᒃᓯᓗᑎᒃ 
ᐱᔾᔪᑎᐅᔪᓂᒃ ᑖᒃᑯᐊ ᐃᓱᒪᓕᐊᖑᔪᐃᑦ ᑖᒃᑯᐊ ᒪᓕᓪᓗᒋᑦ 
ᑐᓴᐅᒪᔾᔪᑏᑦ ᑐᓂᔭᐅᓪᓗᑎᒃ ᒥᓂᔅᑕᕐᒧᑦ ᑎᑎᖅᑲᑯᑎᒍ;  
(i) ᑖᒃᑯᐊ ᑐᒃᓯᕋᐅᑏᑦ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ 

ᑎᑎᕋᖅᓯᒪᔪᒥ ᐊᕕᒃᑐᖅᓯᒪᔪ (1)(b)-ᒥᒃ ᐋᖅᑭᒃᑕᐅᓯᒪᔪᑦ, 
ᐊᒻᒪᓗ 

(ii) ᐱᔾᔪᑎᖃᖅᑐᐃᑦ ᑖᒃᑯᐊ ᓱᒻᒪᑦ ᐃᓕᖅᑯᓯᓕᕆᓂᕐᒧᑦ 
ᐅᖃᐅᔾᔪᐃᔨ ᑎᒃᑯᐊᖅᑕᐅᓂᙱᒻᒪᖔᑦ; ᐊᒻᒪᓗ 

(b) ᑖᓐᓇ ᒥᓂᔅᑕᐅᔪ ᐱᖃᓯᐅᔾᔨᔭᕆᐊᓕᒃ ᑐᓴᐅᒪᔾᔪᑎᓂᒃ 
ᐊᕐᕌᒍᑕᒫᑦᓯᐅᑎᐅᓂᐊᕐᑐᓂᒃ ᐅᓂᒃᑳᓕᐊᒍᓯᒪᔪᓂ ᐅᖃᐅᓯᐅᓯᒪᔪᑦ 
ᑕᐃᑲᓂ ᐃᓚᒃᑲᓐᓂᖓᓂ 11.1(1)-ᒥᒃ. 

 
ᓱᐳᔾᔭᐅᔭᕆᐊᓖᑦ 
11. (1) ᐱᓕᕆᐊᖃᖅᑐᖃᓐᓂᐋᙱᓚ ᐅᕝᕙᓘᓐᓃᑦ ᐃᖅᑲᖅᑐᐃᔾᔪᑕᐅᓂᐊᙱᓚ 
ᑖᒃᓱᒧᖓ ᖃᐅᔨᓴᖅᑐᒧᑦ, ᐸᓯᔭᐅᔪᑎᒃᓴᓕᐊᖑᑎᒃᓯᔪᖅ ᐸᓖᓯ, ᑭᒃᑯᑐᐃᓐᓇᐃᑦ 
ᖃᐅᔨᓴᖅᑎᐅᔪᑦ ᐅᕝᕙᓘᓐᓃᑦ ᐃᓕᖅᑯᓯᒃᑯᑦ ᐅᖃᐅᔾᔨᔨᐅᔪᓄᑦ ᑖᒃᑯᓄᖓᓪᓘᓐᓃᑦ 
ᓇᓪᓕᐊᒍᑐᐃᓐᓇᖓᓄᑦ ᐊᓯᖏᑎᒍ ᑭᖑᕐᕕᖅᓯᔪᓂᒃ ᐃᓚᖓᑎᒍ ᐱᔪᓐᓇᐅᑎᓕᖕᒥᒃ ᑖᒃᑯᐊ 
ᐊᕕᒃᑐᖅᓯᒪᔪᓄᑦ ᓇᓪᓕᐊᒍᑐᐃᓐᓇᖓᓂ ᐱᔭᕇᖅᓯᒪᔪᓂᒃ ᐅᕝᕙᓘᓐᓃᑦ ᔭᒐᐃᓯᒪᔪᓂᒃ 
ᐱᔭᕇᖅᑕᐅᓗᑎᒃ ᐱᓇᓱᑦᓯᐋᓯᒪᔪᒥ ᐅᑦᑐᕋᕐᓂᑯᑦ ᐅᕝᕙᓘᓐᓃᑦ ᐅᑦᑐᕋᖅᑕᐅᓂᐊᖅᑐᓂᑦ 
ᓇᓪᓕᐊᑐᐃᓐᓇᖓᓂ ᐱᔪᓐᓇᐅᑎᐅᑦ, ᑖᒃᑯᓂᖓᓪᓘᓐᓃᑦ ᐸᕐᓇᐅᑎᐅᔪᓂᒃ 
ᓇᓪᓕᐊᒍᑐᐃᓐᓇᖅ ᐱᓕᕆᐊᖑᔪᑦ ᐅᕝᕙᓘᓐᓃᑦ ᐱᔾᔪᑎᐅᔪᑦ ᐃᓚᖓᑎᒍ ᐊᕕᒃᑐᖅᓯᒪᔪᓂᒃ. 



 
ᑐᓴᐅᒪᔾᔪᑏᑦ ᐊᑐᐊᒐᐃᑦ ᐃᓱᒪᖅᓲᑎᐅᔪᑦ 

(2) ᐱᑕᖃᖅᑐᖃᙱᑐᖅ ᑕᕝᕙᓂ ᐊᕕᒃᑐᖅᓯᒪᔪᓂ ᐊᖏᕈᑎᐅᔪᓂ ᐃᓄᖕᒥᒃ 
ᓴᖅᑭᑎᒃᓯᔪᓐᓇᑐᓂᒃ ᑖᒃᑯᓄᖓ ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ ᐅᕝᕙᓘᓐᓃᑦ ᐃᓕᖅᑯᓯᒃᑯᑦ 
ᐅᖃᐅᔾᔨᔨᐅᔪᓄᑦ ᐃᓱᒪᖅᓲᑎᐅᔪᑦ ᑐᓴᐅᒪᔾᔪᑏᑦ, ᑖᒃᑯᐊ ᓇᓗᓇᐃᖅᑕᐅᓯᒪᔪ 
ᐃᓚᒃᑲᓐᓂᖓᓂ 45.4(1)-ᒥᒃ ᑕᐃᑲᓂ ᒐᕙᒪᑐᖃᒃᑯᑦ ᐱᖁᔭᖓᑎᒍ, ᐊᒻᒪᓗ ᑖᓐᓇ 
ᑭᓄᑐᐃᓐᓇᓯᐊᒧᑦ ᖃᐅᔨᓴᖅᑎᒧᑦ ᑖᒃᓱᒧᖓᓪᓘᓐᓃᑦ ᐃᓕᖅᑯᓯᒃᑯᑦ ᐅᖃᐅᔾᔨᔨᐅᔪᓄᑦ 
ᓴᖅᑭᑎᒃᓯᓂᐊᙱᓚ, ᑕᐃᒪᐃᒐᓗᐊᖅᑎᓪᓗᒋᑦ ᑕᐃᑲᓂ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔭᐅᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᒥᒃ ᐱᖁᔭᖅ, ᐊᑐᖅᑕᐅᕙᒃᑐᐃᑦ 
ᐅᕝᕙᓘᓐᓃᑦ ᓴᖅᑭᑕᐅᔭᒃᑐᑦ ᑐᓴᐅᒪᔾᔪᑏᑦ ᑭᓯᐊᓂ ᓴᖅᑭᑕᐅᒃᐸᑕ. 
 
ᐃᓚᒋᔭᐅᙱᑐᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

(3) ᑐᑭᓯᐅᒪᓇᕐᓂᖅᓴᐅᓂᐊᕐᒪᑕ, 
(a) ᖃᐅᔨᓴᖅᑏᑦ ᐊᒻᒪᓗ ᐸᓯᔭᐅᔪᑎᒃᓴᓕᐊᖑᑎᒃᓯᔪᑦ ᐸᓖᓰᑦ 

ᐃᓚᒋᔭᐅᙱᑐᑦ ᒐᕙᒪᒃᑯᑦ ᐃᖅᑲᓇᐃᔭᑎᖏᓐᓄᑦ; ᐊᒻᒪᓗ 
(b) ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ ᐊᒻᒪᓗ ᐃᓕᖅᑯᓯᒃᑯᑦ 

ᐅᖃᐅᔾᔨᔨᐅᔪᓄᑦ ᐃᓚᒋᔭᐅᙱᑐᑦ ᒐᕙᒪᒃᑯᑦ ᐃᖅᑲᓇᐃᔭᑎᖏᓐᓄᑦ 
ᑖᒃᑯᐊᓗ ᐃᒪᒋᔭᐅᓕᓐᓂᐊᖏᓚ ᒐᕙᒪᒃᑯᑦ ᐃᖅᑲᓇᐃᔭᑎᖏᓐᓄᑦ 
ᑭᖑᓂᐊᒍ ᑎᒃᑯᐊᖅᑕᓚᐅᑎᓪᓗᒋᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ. 

 
ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊ 
11.1. (1) ᒥᓂᔅᑕ ᐃᒪᐃᓕᐅᕐᓗᓂ, ᐃᓗᐊᓂ ᑕᖅᑮᑦ ᐱᖓᓲᔪᖅᑐᑦ ᐃᓱᓕᕝᕕᖓᓂ 
ᐊᕐᕌᒍᑕᒫ, ᐸᕐᓇᓯᓗᓂ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥ ᐊᐅᓚᑕᐅᓐᓂᕆᔭᐅᖓᓄ 
ᑕᒪᓐᓇ ᐃᓚᖓ. 
 
ᓴᖅᑭᑕᐅᔪᖅ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊ 

(2) ᒥᓂᔅᑕ ᓴᖅᑭᑎᑦᓯᓗᓂ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᒥ ᓇᓗᓇᐃᖅᑕᐅᓯᒪᔪᒥ 
ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᑕᐃᑲᓂ ᒪᓕᒐᓕᐅᕐᕕᒻᒥ ᓯᕗᓪᓕᐹᖓᓂ 
ᑲᑎᒪᕐᓂᖃᓕᕈᑎ ᒪᓕᒐᓕᐅᖅᑏᑦ ᑭᖑᓂᖓᑕ ᐅᓂᒃᑳᓕᐊᑦ ᐸᕐᓇᓯᒪᑎᓪᓗᒋᑦ 
ᐊᑐᐃᓐᓇᐅᒪᑎᑦᓯᔪᒥ ᐱᕕᖃᑦᓯᐊᖅᑐᒃᑯ ᓴᖅᑭᑎᑦᓯᓂᕐᒧᑦ ᐅᓂᒃᑳᓕᐊᒥ. 
 
ᓴᖅᑭᑎᑦᓯᓂ ᐊᖏᖃᑎᒌᖑᔭᓕᐊᕐᓂ 

(3) ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (4)-ᒥᒃ, ᒥᓂᔅᑕ ᓴᖅᑭᑎᑦᓯᓗᓂ ᓇᓕᖅᑲᓂ 
ᐊᖏᖃᑎᒌᓯᒪᔪᓕᒫᓂ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᔪᓂ ᑐᖅᑯᑕᐅᓯᒪᔪᓂ ᑕᐃᑲᓂ 
ᐃᓚᖓᑎᒍ 6-ᒥ ᒪᓕᒐᓕᐅᕐᕕᒻᒥ ᓯᕗᓪᓕᐹᖓᓂ ᑲᑎᒪᕐᓂᖃᓕᕈᑎ ᒪᓕᒐᓕᐅᖅᑏᑦ 
ᐱᕕᖃᖅᑎᒃᓯᓗᑎᒃ ᓴᖅᑭᑎᑦᓯᓂᕐᒧᑦ. 
 



ᐋᖅᑭᒋᐊᕈᑕᐅᔪᐃᑦ 
(4) ᓇᓕᖅᑲᖏᓐᓂᑦ ᓴᖅᑭᑎᑦᓯᓂᖅ ᐃᓚᒃᑲᓐᓂᖓᑎᒍ (3)-ᒥᒃ ᐅᑯᐊ 

ᐱᖃᓯᐅᑎᖏᑐᐃᑦ ᐃᓗᓕᖏᓐᓃᑐᑦ ᓴᖅᑭᑕᐅᔪᒃᓴᒫᑦ, ᑖᒃᓱᒪ ᐃᓱᒪᓕᐊᕆᓯᒪᔭᖓᑎᒍ 
ᒥᓂᔅᑕᐅᑉ, ᐊᑦᑐᐊᓂᖃᖅᑎᑦᑎᖏᒻᒪᖔᑕ ᑖᒃᑯᓄᖓ ᖃᐅᔨᓴᖅᑕᐅᕙᒃᑐᓄᑦ ᐅᕝᕙᓘᓐᓃᑦ 
ᐱᓕᕆᐊᖑᔪᐃᑦ ᒫᓐᓇᒧᑦ ᐊᑐᖅᑕᐅᕙᒃᑎᓪᓗᒋᑦ, ᐃᓚᖓᑎᒍ ᐊᖏᕈᑎᐅᑉ. 
 
ᒪᓕᒐᕋᓛᑦ 
12. ᒥᓂᔅᑕ ᐋᖅᑭᒃᓱᐃᔪᓐᓇᖅᑐᖅ ᒪᓕᒐᕋᓛᖑᓂᐊᖅᑐᓂᒃ 

(a) ᐃᓱᒪᒋᓗᒋᑦ ᐊᑐᐊᒐᖏᑦ ᐊᒻᒪᓗ ᐊᐅᓚᓂᖏᑦ ᑎᒃᑯᐊᖅᑕᐅᔾᔪᑎᐅᔪᑦ 
ᐅᑯᐊ 
(i) ᑭᒃᑯᑐᐃᓐᓇᐃᑦ ᖃᐅᔨᓴᖅᑎᐅᔪᑦ, 
(ii) ᐊᑐᐊᖅᓯᒪᔪᑦ ᑕᐃᑲᓂ ᒐᕙᒪᑐᖃᖅᑯᑦ ᐱᖁᔭᖓᑎᒍᑦ, 

ᖃᐅᔨᓴᖃᑕᐅᔪᖅ ᐃᓚᖓᑎᒍ ᑎᑎᕋᖅᑕᐅᓯᒪᔪ 
ᐊᕕᒃᑐᖅᓯᒪᔪᓂ 9(1)(b)-ᒥᒃ, ᐊᒻᒪᓗ 

(iii) ᐃᓕᖅᑯᓯᒃᑯᑦ ᐅᖃᐅᔾᔨᔨᐅᔪᓄᑦ; 
(b) ᐃᓱᒪᒋᓗᒋᑦ ᐱᓕᕆᐊᖑᔪᑦ ᑖᒃᑯᓄᖓ ᑭᒃᑯᑐᐃᓐᓇᓄᑦ ᖃᐅᔨᓴᖅᑏ 

ᐊᒻᒪᓗ ᐃᓕᖅᑯᓯᒃᑯᑦ ᐅᖃᐅᔾᔨᔨᐅᔪᓄᑦ; 
(c) ᐃᓱᒪᒋᓗᒋᑦ ᑭᒃᑯᑐᐃᓐᓇᑦ ᖃᐅᔨᓴᖅᑎᐅᔪᑦ 

ᐅᓂᒃᑳᓕᐊᕆᔭᕆᐊᓕᖏᓐᓂᒃ; 
(d) ᐃᓱᒪᒋᓗᒋᑦ ᐊᑐᐃᓐᓇᐅᔪᑦ ᑖᒃᑯᓄᖓ, ᐊᒻᒪᓗ ᐊᑐᖅᑕᐅᕙᒃᑐᐃᑦ, 

ᑐᓴᐅᒪᔾᔪᑏᑦ, ᐅᓂᒃᑳᓕᐊᖑᓯᒪᔪᑦ ᐅᕝᕙᓘᓐᓃᑦ ᐊᓯᖏᑦ ᓱᓇᑐᐃᓐᓇᑦ 
ᐊᑐᖅᑕᐅᕙᒃᑐᐃᑦ ᐊᑐᐃᓐᓇᐅᑎᑕᐅᔪᑦ ᑖᒃᑯᓄᖓ ᑭᒃᑯᑐᐃᓐᓇᓄᑦ 
ᖃᐅᔨᓴᖅᑎᓄᑦ ᐅᕝᕙᓘᓐᓃᑦ ᐃᓕᖅᑯᓯᒃᑯᑦ ᐅᖃᐅᔾᔨᔨᐅᔪᓄᑦ 
ᑖᒃᑯᓂᖓ ᐃᓚᒋᔭᐅᔪᑦ ᖃᐅᔨᓴᖅᑕᐅᔪᓄᑦ ᐱᒻᒪᕆᐅᔪᓂᒃ 
ᖃᓄᐃᓕᐅᖅᑐᖃᖅᓯᒪᔪᖃᖅᑎᓪᓗᒍ ᐃᓚᖓᑎᒍ ᐊᕕᒃᑐᖅᓯᒪᔪᓂ; 
ᐊᒻᒪᓗ 

(e) ᓇᓗᓇᐃᖅᑕᐅᓯᒪᔪᑦ ᖃᖓᒃᑯᑦ ᐃᓗᐊᓂ ᐊᑐᖅᑕᐅᔪᕕᓃᑦ 
(i) ᑖᓐᓇ ᑭᒃᑯᑐᐃᓐᓇᓄᑦ ᖃᐅᔨᓴᖅᑎ ᐊᑐᐃᓐᓇᐅᑎᒃᓯᔭᕆᐊᓕᒃ 

ᐅᓂᒃᑳᓕᐊᖑᔪᓂᒃ ᐃᓚᒃᑲᓐᓂᖓᑎᒍ 9(5)-ᒥᒃ, 
(ii) ᑳᓐᑐᓛᖃᖅᑐᑦ ᐸᓖᓰᑦ ᐱᔪᓐᓇᐅᑎᖃᖅᑐᑦ 

ᐊᑐᐃᓐᓇᐅᑎᒃᓯᔭᕆᐊᓕ ᑭᐅᔾᔪᑎᒃᓴᒥᒃ ᐃᓚᒃᑲᓐᓂᖓᑎᒍ 
9(6)-ᒥᒃ, ᐊᒻᒪᓗ 

(iii) ᑖᓐᓇ ᓂᕈᐊᖅᑕᐅᓯᒪᔪᖅ ᐱᔪᓐᓇᐅᑎᓕ 
ᐊᑐᓐᓇᐅᑎᒃᓯᔭᕆᐊᓕᒃ ᐅᓂᒃᑳᓕᐊᖑᔪᓂᒃ ᐃᓚᒃᑲᓐᓂᖓᑎᒍ 
9(7)-ᒥᒃ. 

 



ᐊᑐᓕᖅᑎᑕᐅᔪᑦ 
 
6. ᑖᓐᓇ ᐱᖁᔭᖅ ᐊᑐᓕᖅᑎᑕᐅᔪᖅ ᐅᓪᓗᖓᑕ ᐋᖅᑭᒃᑕᐅᓂᐊᖅᑎᓗᒍ 
ᑎᓕᓯᔾᔪᑎᖓᑕ ᑲᒥᓯᓇᐅᑉ. 


